
High demand for arts graduates 
 
Nine out of 10 graduates of LASALLE College of the Arts are successful in finding 
employment while 87 percent of graduates of the Nanyang Academy of Fine Arts 
(Nafa) managed to find employment within three months after graduation.  
 
According to LASALLE, out of the 90 percent of graduates who have obtained jobs, 
66 percent work full-time and part-time, 14 percent are self-employed, while another 
10 percent are freelancers. 

PENGUASA Pembangunan Se-
mula Bandar (URA) sedang mende-
kati orang awam bagi mendapatkan 
maklum balas mengenai rancangan 
meningkatkan hubungan di tujuh ka-
wasan di sepanjang Sungai Kallang, 
sebagai sebahagian daripada usaha 
menyuntik nafas baru kepada sungai 
itu.

Di tujuh lokasi ini, jalan utama – 
Ekspreswe  Central  (CTE),  Eks-
preswe  Rentas  Pulau  (PIE),  Se-
rangoon Road,  Bendemeer  Road,  
Kallang Bahru, Boon Keng Road dan 
Sims Avenue – menghalang akses ke-
pada pejalan kaki dan penunggang 
basikal di sepanjang sungai itu.

Pihak berkuasa mempunyai ran-
cangan meningkatkan laluan bawah 
sedia ada di bawah CTE, yang buat 
masa ini setinggi dua meter bagi men-
jadikannya lebih terang dan mem-

beri lebih ruang atas bagi penung-
gang basikal.

URA juga merancang membina 
terowong di  bawah Sims Avenue 
yang akan menghubungkan stesen 
MRT Kallang ke Hab Sukan Singapu-
ra serta jambatan basikal melintas 
PIE yang akan memudahkan penung-
gang basikal dan pejalan kaki atau 
pelari menyeberangi ekspreswe 16 
lorong itu.

Arkitek eksekutif URA Sean Tan 
berkata menyediakan sambungan di 
beberapa lokasi akan membolehkan 
orang ramai menikmati kemudahan 
sepanjang Sungai Kallang secara ber-
terusan.

“Ini boleh mempunyai dua kesan. 
Ia mewujudkan sekitaran yang me-
narik kepada orang ramai bagi mem-
bolehkan mereka mencari ketena-
ngan daripada hiruk-pikuk bandar, 
dan ia juga boleh menghubungkan 
masyarakat,” katanya.

Encik  Tan  menambah  bahawa  
URA terdorong oleh maklum balas 
yang telah diterima daripada orang 
ramai mengenai rancangan mening-
katkan lintasan itu.

Orang ramai boleh meninjau ran-
cangan bagi memberi nafas baru ke-
pada Sungai Kallang termasuk ran-
cangan meningkatkan lintasan di pa-
meran A River Runs Through It (Su-
ngai Mengalir Merentasinya) di Pu-
sat URA, Maxwell Road, yang ber-
langsung sehingga 2 Mei.

Mereka boleh memberi maklum 
balas di pameran tersebut atau mem-
berikannya melalui dalam talian di la-
man ura.sg/kallangriver.

Antara rancangan lain bagi ka-
wasan sekitar sungai semula jadi ter-
panjang Singapura itu termasuk me-
nambah kira-kira 100,000 unit kedia-
man dalam 20 tahun.

SEMBILAN daripada 10 siswa-
zah Maktab Seni  Lasalle  berjaya  
meraih pekerjaan manakala 87 pera-
tus siswazah Akademi Seni Halus 
Nanyang (Nafa) pula berjaya menda-
pat pekerjaan dalam masa tiga bulan 
selepas menerima ijazah. 

Menurut Lasalle, daripada 90 pe-
ratus siswazahnya yang telah menda-
pat kerja, 66 peratus bekerja sepe-
nuh masa dan sambilan, 14 peratus 
bekerja sendiri manakala lagi 10 pe-
ratus pekerja bebas.

Daripada baki 10 peratus, empat 
peratus sedang melanjutkan penga-
jian dan hanya 6 peratus mencari pe-
kerjaan. 

Perangkaan  tersebut,  menurut  
Presiden Maktab Seni Lasalle Profe-
sor  Steve  Dixon,  selaras  dengan  
corak pekerjaan dalam industri krea-
tif.

“Siswazah kami juga tidak selalu-
nya  mencari  pekerjaan  sepenuh  
masa, bekerja dari 9 pagi hingga 5 
petang.

“Sebahagian mereka mengambil 
pelbagai bentuk projek tertentu dan 

ada kalanya mereka bekerja bagi be-
berapa projek pada satu-satu masa,” 
ujarnya.

Kajian  yang  dijalankan  lewat  
tahun lalu ke atas lebih 700 bekas 
pelajar Maktab Seni Lasalle itu meru-
pakan yang pertama dilakukan insti-
tusi itu di sini sebagai menjejak kema-
juan kerjaya pelajarnya dalam indus-
tri kreatif di Singapura dan luar nega-
ra.

Di laman web Nafa pula, ia me-
nyatakan bahawa sehingga 1 Novem-
ber 2015, siswazah Nafa yang me-
raih ijazah dan mempunyai peker-
jaan tetap  sepenuh masa  mampu 
meraih  gaji  permulaan  median  
$2,500. 

Perangkaan sihat daripada kede-
dua institusi itu sejajar dengan kenya-
taan yang dikongsi Setiausaha Parli-
men (Pendidikan merangkap Pem-
bangunan Sosial dan Keluarga), Pro-
fesor  Madya  Muhammad  Faishal  
Ibrahim, di Parlimen baru-baru ini se-
masa perbahasan Jawatankuasa Per-
bekalan

Memandangkan seni kreatif me-
mainkan peranan dalam ekonomi  
negara,  Kementerian  Pendidikan  
(MOE) akan bekerjasama dengan pu-

sat pengajian seni Lasalle dan Nafa 
untuk meningkatkan lagi mutu prog-
ram dan mempersiap pelajar mema-
suki alam pekerjaan. 

Pada 2016, tambah Profesor Mad-
ya Muhammad Faishal, sekitar 6,000 
pelajar memilih mengikuti kursus se-
ni kreatif di politeknik, universiti au-
tonomi dan institusi seni.

“Kami dapati siswazah institusi se-
ni yang memasuki kerjaya berkaitan 
seni dan yang menyertai pertubuhan 
besar sebagai pengurus dan pegawai 
eksekutif keupayaan artistik mereka 
dapat dimanfaatkan dengan sebaik-
nya,” ujar Profesor Madya Muham-
mad Faishal.

Dalam pada itu, menurut Profe-
sor Dixon, Maktab Seni Lasalle telah 
mengorak langkah bagi melengkapi 
pelajar  dengan  kemahiran  jangka  
panjang.

“Pelajar dilatih bukan hanya da-
lam bidang seni kreatif, malah dalam 
pemikiran  kreatif,  penyelesaian  
masalah dan kolaborasi.

“Kemahiran  tersebut  memberi-
kan mereka manfaat ke atas pesaing 
kerana majikan hari ini mahukan le-
bih daripada sekadar pekerja biasa,” 
katanya.

URA undang
maklum balas mengenai 
lintasan Sungai Kallang

Permintaan 
tinggi bagi 
lulusan seni

Berita Harian
Singapura @BeritaHarianSG

TERUS TINGKATKAN DIRI: Jika dulu Cik Noor Afizah Mahfodz memulakan kerjaya sebagai pegawai kerani kini 
beliau menyandang jawatan sebagai Timbalan Pengarah (Pengetahuan dan Pembangunan Keupayaan), Lembaga 
Tabung Simpanan Pekerja (CPFB), iaitu tempat yang sama beliau mencari rezeki sejak hampir 30 tahun lalu. – Foto 
SHAHRIYA YAHAYA

BELIAU memulakan kerjaya sebagai kerani 
hampir tiga dekad lalu. 

Tetapi kini, Cik Noor Afizah Mahfodz, 49 
tahun, berjaya menyandang jawatan sebagai Tim-
balan Pengarah (Pengetahuan dan Pembangunan 
Keupayaan), Lembaga Tabung Simpanan Peker-
ja (CPFB), tempat beliau menerajui pasukan ka-
kitangan kanan dan pelatih dalam Perancangan 
Perkhidmatan  dan  Pembangunan  Keupayaan  
(SPD). 

Tugasnya menuntut beliau memperkukuh dan 
membina keupayaan berterusan pegawai per-
khidmatan pelanggan CPFB. 

Cik Noor Afizah yang sudah 29 tahun bersa-
ma CPFB merupakan antara pegawai pemerintah 
yang tetap cemerlang dalam meniti tangga ker-
jaya. Beliau menyertai laluan kerjaya yang di-
khususkan bagi siswazah pada awal 2000 mes-
kipun ketika itu Cik Noor Afizah tiada ijazah. 

Menyingkap pembabitan awalnya sebagai pe-
kerja peringkat bawahan, bekas pelajar prauni-
versiti di Sekolah Menengah Teknikal Tanjong 
Katong itu mengakui tidak berminat memburu 
ijazah semasa muda kerana tumpuan beliau ada-
lah memberikan prestasi terbaik dalam melaksa-
na tugasnya. 

“Selepas peperiksaan GCE peringkat ‘A’, saya 
ditawarkan tempat di NUS (Universiti Nasional 
Singapura). Bagaimanapun, saya tidak berminat 
dalam kursus yang ditawarkan iaitu Pengurusan 
Estet. 

“Semasa membuat keputusan apa yang saya 
mahu lakukan, saya menyertai CPFB sebagai ka-
kitangan sementara untuk mendapatkan wang 
poket. Penyelia menggalakkan saya memohon ja-
watan tetap dan daripada situlah buat pertama 
kalinya saya mula bekerja secara tetap yang ber-
tukar menjadi kerjaya panjang dan memuaskan 
dengan CPFB. 

“Apabila saya bermula sebagai kerani hampir 
30 tahun lalu, saya tidak berfikir bahawa saya 
akan kekal dengan CPFB untuk sekian lama dan 
tidak pernah membayangkan saya akan berada 
di tempat saya sekarang,” kata Cik Noor Afizah 
yang mengakui dirinya sebagai introvert iaitu 
kurang gemar bergaul dalam masyarakat atau du-
nia luar ketika itu. 

Skop tugas sebagai pegawai kerani yang amat 
sesuai secara semula jadi dengan dirinya bagai-

manapun berubah. Ia diperluas untuk melibatkan 
kerja di kaunter barisan hadapan. 

Ketika  itu,  CPFB  memulakan  pasukan  
perkhidmatan pelanggan dan Cik Noor Afizah 
merupakan antara anggota kumpulan perintis  
Unit Perkhidmatan Pelanggan yang baru ditubuh-
kan. 

“CPFB mempunyai budaya insan yang amat 
kuat dan dengan persekitaran kerja yang menyo-
kong, saya dapat belajar, membangun dan cemer-
lang dalam pekerjaan.

“Saya  diberi  pelbagai  peluang  mendalami  
pengetahuan dan meningkatkan set kemahiran 
melalui pertukaran kerja, mengambil portfolio 
latihan serta tugas penyeliaan. Hasilnya, saya di-
iktiraf kerana pengalaman dan mutu kepimpinan 
saya. 

“Sebelum saya sampai ke puncak skim per-
khidmatan saya ketika itu, penyelia menggalak-
kan saya memohon jawatan Divisyen 1 (sis-
wazah) di jabatan lain. Saya menolak tawaran itu 
kerana ia bukan bidang yang saya minati iaitu Ja-
batan  Kewangan.  Minat  saya  masih  dalam  
perkhidmatan  pelanggan.  Berdasarkan  rekod  
prestasi saya dan sokongan penyelia, saya yakin 
saya boleh maju walaupun tanpa ijazah,” tambah-
nya. 

Namun,  berbekalkan  semangat  memper-
tingkat diri, Cik Noor Afizah memulakan kursus 
sambilan dari  1999 hingga 2005 atas  tajaan 
CPFB. Pada Mac 2006, beliau lulus dengan Sarja-
na Muda Sastera dalam Psikologi daripada Uni-
versiti SIM (kini Universiti Sains Kemasyaraka-
tan Singapura atau dikenali sebagai SUSS). 

Kepada mereka  yang belum memperolehi  
ijazah, beliau menasihatkan agar usah mendapat-
kan ijazah semata-mata untuk memperolehinya. 
Sebaliknya, atur langkah. Pertama mencari mak-
na dalam tugasan yang bakal menjadi pendorong 
bagi memperbaiki diri khususnya dalam kursus 
paling relevan agar minat terus membakar dalam 
masa sukar. 

Kumpulan sokongan seperti pasangan, keluar-
ga dan teman juga boleh membantu seseorang 
melangkah jauh. 

“Adalah amat penting memiliki set minda posi-
tif. Sentiasa berpijak di bumi nyata dan berusaha 
menjadi pengaruh positif kepada orang sekeli-
ling, tidak kira siapa mereka.

“Usah menyalahkan organisasi atau orang di 
sekeliling  jika  perkara  yang  berlaku  tidak  
mengikut cara anda. Ambil tindakan dan berusa-
ha mempengaruhi perubahan,” ujarnya. 

PERINDAH SUNGAI: Sebahagian Sungai Kallang yang telah menjalani Projek Air Aktif, lndah, Bersih (ABC Waters) sebelum ini, 
menjadikannya lebih menarik kepada penduduk dan pengunjung. – Foto THE STRAITS TIMES

Of the remaining 10 percent, four percent are pursuing further studies and only 6 
percent are searching for employment. 
 
These statistics, according to the President of LASALLE College of the Arts 
Professor Steve Dixon, are in line with the pattern of employment in the creative 
industries. 
 
"Our graduates are not always looking for a full time, desk bound, nine to five job. 
 
 "Some of them take on various forms of specific projects and sometimes they work 
on a few projects at a time," he said. 
 
A study conducted late last year on more than 700 former students of LASALLE 
College of the Arts is the first to be conducted by the institution here as a means to 
track the progress of its alumni’s careers in the creative industries in Singapore and 
abroad. 
 
Healthy statistics from both of these institutions are in line with the reality shared by 
the Parliamentary Secretary, Ministry of Education & Ministry of Social and Family 
Development, Associate Professor Dr Muhammad Faishal Ibrahim, in Parliament 
during the recent Committee of Supply Debate 2017. 
 
Given that creative arts play a role in the national economy, Ministry of Education 
(MOE) will work with the arts education institutions LASALLE and Nafa to improve 
the quality of the programmes, in preparing students to enter the working world. 
 
In 2016, added Associate Professor Dr Muhammad Faishal, around 6,000 students 
pursued a course in creative arts in polytechnics, autonomous universities and art 
institutions.  
 
"We found that graduates of art institutions who entered a career related to the arts 
and joined a large organisation as managers and executives, get to maximise their 
artistic abilities," said Associate Professor Dr Muhammad Faishal. 
 
In the meantime, according to Professor Dixon, LASALLE College of the Arts has 
started to embark on complementing students with long-term skills.  
 
"Students are not only trained in the creative arts but also in critical thinking, 
problem-solving and collaboration. 
 
"These skills give them an edge over their competitors because today’s employers 
recruit more than just doers," he said. 


